
Asiantaeth ddatblygu yw Cwmpas sy’n gweithio i 

greu newid cadarnhaol, yng Nghymru a ledled y 

Deyrnas Unedig. Rydym yn gwmni cydweithredol sy’n 

canolbwyntio ar greu economi decach a gwyrddach 

a chymdeithas fwy cyfartal, lle mae pobl a’r blaned yn 

dod gyntaf.

Nid yw’r system economaidd bresennol yn llwyddo 

i fynd i’r afael â’r heriau allweddol sy’n wynebu ein 

cymunedau heddiw, o’r newid yn yr hinsawdd i galedi 

economaidd… ac mae’r pandemig Covid-19 wedi 

gwneud llawer o’r problemau hyn yn waeth.

Does dim rhaid iddo fod fel hyn. Fe allai – ac fe  

ddylai – ein heconomi a’n cymdeithas weithio  

er budd pobl a’r blaned. 

Cenhadaeth Cwmpas, a sefydlwyd ym  

1982 fel Canolfan Cydweithredol Cymru,  

yw newid y ffordd y mae ein heconomi  

a’n cymdeithas yn gweithio. 

Gall modelau busnes cymdeithasol a 
democrataidd helpu i ddatgarboneiddio 
economïau lleol, creu swyddi o ansawdd 
da, a mynd i’r afael ag anghydraddoldeb 
ac ymyleiddio. Ond, ar hyn o bryd, dim ond 
canran fach o’r busnesau yn y Deyrnas 
Unedig ydynt, ac nid yw eu potensial yn 
cael ei wireddu. Trwy gael mwy o’r busnesau 
hyn, a chanolbwyntio ar greu economïau 
lleol, credwn y gallwn ddatblygu economi 
wyrddach a mwy cydnerth sy’n gweithio i 
bawb.

Yn Cwmpas, rydym wedi bod yn helpu 
sefydlu mentrau cymdeithasol, cwmnïau 
cydweithredol a busnesau a berchnogir gan 
weithwyr ledled Cymru ers 1982, felly mae 
gennym gyfoeth o brofiad a phartneriaethau 
i helpu pob prosiect newydd i lwyddo. Yn 
ogystal, rydym yn hyrwyddo’r modelau hyn 
i lunwyr polisïau, y sectorau cyhoeddus a 
phreifat, yn ogystal â darparwyr addysg, 
sgiliau a hyfforddiant.

Rydym hefyd yn gweithio gyda busnesau prif 
ffrwd sy’n sylweddoli’r cynnydd a’r gwelliant o 
ran cynhyrchedd, rhannu cyfoeth a chynnwys 
y gymuned sy’n gallu deillio o drosglwyddo 
perchnogaeth y busnes i weithwyr. Gyda’n 
cymorth ni, gall busnesau hefyd ddatblygu 
ffyrdd o leihau eu hôl troed carbon ac annog 
amrywiaeth yn eu gweithluoedd. 

Rydym yn cefnogi mentrau cymdeithasol, 
cwmnïau cydweithredol a busnesau a 
berchnogir gan weithwyr, ac yn cynyddu 
ymwybyddiaeth o’r modelau hyn yn 
ehangach.

Rydym yn galluogi mentrau sector preifat 
i ddod yn gryfach ac yn fwy cynhyrchiol 
trwy eu helpu i newid i berchnogaeth gan 
weithwyr.

Rydym yn cryfhau gallu busnesau i fynd i’r 
afael â’r newid yn yr hinsawdd a hyrwyddo 
amrywiaeth.

Creu economi 
decach  
a gwyrddach
Rydym yn helpu ein heconomi i ddod yn decach ac 

yn wyrddach trwy gynyddu nifer a graddfa’r mentrau 

cymdeithasol, cwmnïau cydweithredol a busnesau a 

berchnogir gan weithwyr.



Creu economi 
decach  
a gwyrddach

 “... mae gennym gyfoeth  
o brofiad a phartneriaethau  
i helpu pob prosiect newydd  
i lwyddo.            

“

Y Deyrnas Unedig yw un o’r cymdeithasau 
mwyaf anghyfartal yn y byd datblygedig, 
ac mae incwm llawer o bobl yn gostwng 
o flwyddyn i flwyddyn. Mae’r pandemig 
Covid-19 wedi gwneud pethau’n waeth, 
gan daro cymunedau sy’n dlotach ac 
wedi’u hymyleiddio galetaf. Er mwyn atal 
cymunedau rhag cael eu gadael ymhellach 
ar ôl, mae angen i’r defnydd o dir, eiddo a 
chyfleusterau fod o fudd i bobl leol. Mae 
gwella mynediad at wasanaethau digidol yn 
allweddol i ffurfio cymdeithas decach hefyd.

Yn Cwmpas, rydym yn chwarae rôl flaenllaw 
wrth ddatblygu tai a arweinir gan y 
gymuned a mathau eraill o berchnogaeth 
gymunedol. Mae’r rhaglenni hyn yn galluogi 
pobl ledled Cymru a’r Deyrnas Unedig i 
ddenu buddsoddiad a datblygu’r gallu i 
feddiannu a rheoli cyfleusterau lleol, mannau 
gwyrdd a gwasanaethau, gyda phwyslais 
ar gymunedau sy’n ddifreintiedig ac wedi’u 
tangynrychioli. Rydym hefyd yn dylanwadu 

ar lunwyr polisïau i’w gwneud yn haws i 
gynlluniau fel y rhain ddigwydd.

Rydym yn falch o fod yn gwmni 
cydweithredol, ac yn gweithio’n galed 
i fynd i’r afael ag anghydraddoldeb a 
hyrwyddo cynhwysiant cymdeithasol. Yn 
ogystal â hynny, mae gennym hanes cryf o 
helpu pobl i gaffael y sgiliau digidol sydd 
mor ddefnyddiol i wella eu mynediad at 
wasanaethau hanfodol a chyflawni eu rôl 
mewn cymdeithas.

Rydym yn cefnogi datblygiad cynlluniau  
tai a arweinir gan y gymuned a chreu 
mannau gwyrdd.

Rydym yn helpu cymunedau i fynd i’r afael 
ag anghydraddoldeb ac allgáu cymdeithasol.

Rydym yn helpu pobl i gaffael y sgiliau 
digidol sy’n hanfodol yn y gymdeithas 
sydd ohoni.

Ffurfio cymdeithas 
fwy cyfartal
Rydym yn helpu meithrin cydraddoldeb yn ein 
cymdeithas, trwy wella sgiliau’r rhai sy’n cael eu 
heithrio (neu mewn perygl o gael eu heithrio). Rydym 
hefyd yn helpu cymunedau sy’n cael eu hymyleiddio 
a’u hesgeuluso i wella gwasanaethau a chyfleusterau 
yn eu hardaloedd.



Ffurfio cymdeithas 
fwy cyfartal

 “... rydym yn chwarae rôl  
flaenllaw wrth ddatblygu tai a  
arweinir gan y gymuned a  
mathau eraill o berchnogaeth  
gymunedol.   

“

Mae’r ymateb gan gymunedau lleol i’r 
pandemig Covid-19 wedi bod yn rhyfeddol, 
gyda nifer o gydweithrediadau rhwng 
llywodraeth leol, partneriaid statudol, 
busnesau cymdeithasol a sefydliadau 
elusennol. Ond mae disgwyliad (ac angen) 
cynyddol i’r perthnasoedd hyn gael eu 
cynnal yn y tymor hwy, a chredwn y gall 
hyn gyfrannu at wneud i’r economi a 
chymdeithas weithio er budd pawb.

Yn Cwmpas, rydym yn cyflawni hyn trwy 
roi cyngor arbenigol i bobl a sefydliadau – 
fel sut i wella dysgu cyfranogol neu wella 
cyfranogiad cymunedol. Rydym hefyd yn 
hyrwyddo entrepreneuriaeth gymdeithasol 
fel ffordd effeithiol i bobl fynd i’r afael â 
phroblemau cymdeithasol.

Yn ogystal, rydym yn hyrwyddo a darparu 
mentrau sy’n datblygu sgiliau digidol mewn 
busnesau cymdeithasol a sefydliadau 
elusennol, ynghyd â’r gallu i symud 
swyddogaethau busnes ar-lein. Rydym 
yn datblygu cyfoeth cymunedol a gwerth 
cymdeithasol er mwyn sicrhau ‘craidd’ cryf o 
fusnesau sy’n darparu sylfaen i’r economi.

Gwneud i  
newid cadarnhaol 
ddigwydd
Rydym yn rhoi cyngor a chymorth i sefydliadau 

cyhoeddus, preifat, elusennol a gwirfoddol (‘trydydd 

sector’), fel y gallant wneud gwahaniaeth cadarnhaol 

i’w cwsmeriaid a’u cymunedau.

Rydym yn rhoi cyngor arbenigol i 
sefydliadau i’w helpu i ddod yn fwy 
gweithgar yn y gymuned.

Rydym yn hybu sgiliau digidol ar gyfer 
sefydliadau, gan eu helpu i gyflawni rôl 
gryfach mewn economïau lleol.

Rydym yn helpu sefydliadau i wneud i 
newid cadarnhaol ddigwydd.



Gwneud i  
newid cadarnhaol 
ddigwydd

 “... roi cyngor arbenigol  
i bobl a sefydliadau.   

“

Ff: 0300 111 5050

E: info@cwmpas.coop

cwmpas.coop

Siaradwch â ni  
am sut gallwn 
weithio gyda chi ...

Mae Cwmpas (a adwaenwyd gynt fel Canolfan Cydweithredol Cymru)  
yn gymdeithas gofrestredig o dan Ddeddf Cymdeithasau Cydweithredol 
a Chymdeithasau Budd Cymunedol 2014, rhif 24287 R.

Mae’r cyhoeddiad hwn ar gael yn Saesneg. Mae fformatau eraill,  
fel print bras neu braille, ar gael ar gais.

Croesawn ohebiaeth yn Gymraeg neu Saesneg ac ymdrechwn i  
ddarparu gwasanaeth o’r un safon yn y ddwy iaith.

Er mwyn sicrhau ein bod yn ailadeiladu cymdeithas 

decach ac economi wyrddach yng Nghymru a ledled y 

Deyrnas Unedig, mae ein gwaith yn bwysicach nag erioed.

Ond rydym yn cydnabod mai’r unig ffordd y gallwn 

gyflawni ein cenadaethau a’n nodau yw trwy weithio 

gydag eraill. Mae ffurfio cydweithrediadau, partneriaethau 

a chynghreiriau yn ganolog i’n dulliau.

